Тĕллевсем:

1. Харкамлăх результачĕсем:

а) ачасен вĕренес  кăмăлне çĕклесси

ă)   ачана  ăнланса вĕренме хăнăхтарасси

 б) сывлӑха упрама вӗрентесси.

2. Предметăн пĕрлĕхлĕ результачĕсем:

а) ачасене  тимлеме, итлеме хăнăхтарасси, мероприятире интересленсе, кăмăлпа ĕçлеме хăнăхтарасси.

б) ачасене учительпе, пĕр- пĕринпе хутшăнса ĕçлеме вĕрентесси.

в) рольсем тӑрӑх ĕçлеме хăнăхтарасси,  тĕрлĕ ĕçсем тума вĕрентесси.

3. Предметăн ятарлă результачĕ: ачасен калаçас хăнăхăвĕсене çирĕплетесси, вĕреннĕ материала  çирĕплетсе хăварасси.

Лексика материалĕ: кашкăр, упа, тилĕ, пакша, чĕрĕп,  мулкач, ку, йӑва, таратӑп, ҫисе яратӑп, тытатӑп, ҫаврака, ҫӑрнӑ, ҫӑнӑх, асатте, асанне т. ыт. те.

Пуплеве аталантарасси: диалог формипе калаҫма хӑнӑхтарасси.

Мероприятире кирлĕ хатĕрсем: Персонажсен костюмӗсем, декорацисем, юрӑ- кӗвӗ, купӑс, музыка техники, микрофонсем, пахча-ҫимӗҫ теттисем, чӑваш кӗписем т.ыт.те.

Улӑштарса ҫӗнетнӗ  «Йăва» юмах сценарийӗ
Действующие лица:

Юмах- Улеева Елена 

Асатте- Лапшин Герман

Асанне- Ксюша

Хěр ача- Маша

Арçын ача- Рома

Йăва-  Паша

Мулкач 1- Юля

Мулкач 2- Матвей

Кашкăр- Егор

Упа-  Васильев Егор

Тилě- Журавлева Евгения

Лěпěш 1- Юля

Лěпěш 2- Вика

Хаваслă кĕвĕ. Арçыначапа хĕр ача кĕреççĕ.
Арçын ача: - Салам, Хěвелпи!

Хĕр ача: - Салам, Атнер!
 Арçын ача: - Атнер, манăн юмах курас килет

Хĕр ача: Манăн та курас килет, атя ,юмаха чěнěпěр…

Арçын ача: - Атя!

Юмах: - Салам,туссем, пěлěш- тантăшсем, кураканăмăрсем!  Палларăр-и мана? Эпě Юмах. Паян эпě сире хам пата хăнана чěнетěп, илемлěх тěнчине кайса курма йыхравлатăп. Атьăр манпа пěрле!

Хĕ ачапа  арçын ача: -Урра, атьăр- атьăр, кайрăмăр!

Асамлă кĕвĕ иотĕнет. Юмах асамлă туййипе сулса:
Юмах яратăп, юптаратăп,

Хам пата эп йыхравлатăп!
Каять
 Асатте и Асанне кĕреççĕ.

Асатте: - Карчăкăм, йăва çиес килет, пěçер- ха, тархасшăн…

Асанне: - Ах, старикěм, мěнрен пěçерес- ха, çăнăх та çук вěт…

Асатте: -Эсě мěн пурине пěтěмпех пуçтар та йăвапулатех.

Асанне: - Ну, юрě, тăрăшса пăхăп.

Кĕреççĕ. Йăва тухать.
- Эп сар Йăва, эп сар Йăва

Мана çăрнă çăнӑхпа

Хăймапа тата çупа

Пулса тăтăм эп çавра.

Таратăп эпě çак килтен.

Каять.  «Йăва» кĕвĕ янрать.

Икĕ мулкач карçынккашăн тытăçса кĕреççĕ.
- Мулкач1 : Пар, ку карçынкка манăн, эпĕ ăна пĕрремĕш куртăм…

Мулкач 2 : Çук, памастăп, эпĕ ăна маларах илтĕм…

Юрррине юрлакан  Йăва кусса килнине кураççĕ Мулкачсем. 
Мулкач 1: - Атя, çак йăвана çисе яратпăр.

Мулкач 2: -Атя, тыт, тыт ăна!!!

Вĕсем Йăвана тытасшăн, лешĕ тыттармасть.
Йăва:- Ай-яй- яй, тăхтăр- ха, тăхтăр, ан çийĕр мана, эпĕ сире юрă юрласа паратăп:

- Эп сар Йăва, эп сар Йăва

Мана çăрнă çăнăхпа

Хăймапа тата çупа

Пулса тăтăм эп çавра.

Тартăм эп асаттерен,

Тартăм эп асаннерен.

Сирĕнтен те таратăп.

Йăва хăвăр тарчĕ, Мулкачсем сиссе те юлаймарĕç. 

Сцена çие Кашкăр кĕрет, хырăмĕ выçнипе тем шырать, шăршлать. Йăва шăршине туйса илет. .

Йăви те кусса çитет çак вăхтра.
Кашкăр: - Йăва, эпĕ сана çисе яратăп.

Йăва:  - Кашкăрăм, ан çи мана, эпĕ сана юрă юрласа паратăп:

- Эп сар Йăва, эп сар Йăва

Мана çăрнă çăнăхпа

Хăймапа тата çупа

Пулса тăтăм эп çавра.

Тартăм эп асаттерен,

Тартăм эп асаннерен.

Тартăм икĕ мулкачран,

Санран та, Кашкăр тус, таратăпах.

Йăва çухалчĕ те, кашкăр çăвар карса тăрса юлчĕ.
Упа кĕрет , пĕр пичке сăтăрса пырать. 
Упа: - Пыл та пĕтсе çитрĕ , мĕн те пулин çиесчĕ.

Йăва юрласа кĕрет, Упа тавра çаврăнать.
Упа: - Эпĕ упа-утаман,

 Ик урапа утакан.

Кахаланса лармастăп,

Сана çисе яратăп.

Йăва:  -Упаçăм- утаман, ан çи мана, эпĕ сана юрă юрласа паратăп:

- Эп сар Йăва, эп сар Йăва

Мана çăрнă çăнӑхпа

Хăймапа тата çупа

Пулса тăтăм эп çавра.

Тартăм эп асаттерен,

Тартăм эп асаннерен.

Тартăм икĕ мулкачран,

Тартăм выçă кашкăртан.

Санран та, упа-утаман , таратăп. 

Упа Йăва хыççăн чупать.
Лĕпĕшсен ташши. Сцена çине Йăва тухать, хăй юррине шăрантарать. 
Тилĕ кĕрет, тĕкĕрпе хитреленет. 
Тилĕ Йăвана курсанах ăмсануллăн пăхма тытăнать йăва çине.
Тилĕ: - Ай, мĕнле эсĕ илемлĕ, çаврака… Питĕ хитре юрлатăн.

Йăва питĕ килĕшет кун пек калани...
Тилĕ: - Йăва, мана юрă юрласа пар- ха…

Йăва: - Эп сар Йăва, эп сар Йăва

Мана çăрнă çăнӑхпа

Хăймапа тата çупа

Пулса тăтăм эп çавра.

Тартăм эп асаттерен,

Тартăм эп асаннерен.

Тартăм икĕ мулкачран,

Тартăм выçă кашкăртан.

Упаран-утаманран

Санран та, тилĕ тус, таратăп.

Тилĕ чее, вăл хăйĕннех юмахалть.:

Тилĕ: - Тăхта- ха, тăхта, манăн хăлха илтмест, лар- ха сăмса çине, юрла- ха тепĕр хут.

Лĕпĕшсем вĕрентеççĕ:

-Ан лар тилĕ сăмси çине, ан лар, ан лар!!!

Йăва Лĕпĕшсем каланине илтсе:

- Лармастăп сăмса çине, юрламастăп юрра. 

Карçынккаран кишĕр илсе.
Йăва: Питĕ çиес килет пулсан, акă сана кишĕр, çи…

Лĕпĕш1: - Çийĕр кишĕр, купăста

Лĕпĕш2: - Çарăк, помидор, хăяр.

Йăва: - Унта витамин нумай.
Тилĕ: - Пулăр сывлăхлă ялан!
Пурте сцена çине тухаççĕ,  «Пахчи-пахчи» юрра шăрантараççĕ.

Хушса пани

 Песня «Пахчи-пахчи»

1. Пахчи-пахчи, хăяр пахчи.

Хăяр çисе ÿсрĕмĕр.

Эх, ÿсрĕмĕр,

Ҫампа хаяр пултăмăр.

2. Пахчи-пахчи, ыхрапахчи.

Ыхра çисе ÿсрĕмĕр.

Эх, ÿсрĕмĕр,

Ҫампа çирĕп пултăмăр.

3. Пахчи-пахчи, кӑшман пахчи.

Кӑшман çисе ÿсрĕмĕр.

Эх, ÿсрĕмĕр,

Ҫампа капӑр пултăмăр.

4. Пахчи-пахчи, кишĕр пахчи.

Кишĕр çисе ÿсрĕмĕр.

Эх, ÿсрĕмĕр,

          Ҫампа маттур пултăмăр
